
Inatsisartunut ilaasortaq  

Ineqi Kielsen 

Siumut 

 

 

 
 

 
§ 37 naapertorlugu apeqqut 003, inunnik maqaasisaqarnermut atatillugu 

saaffiginninnermut atatillugu politiit periusaat pillugu akissut. 

 

Asasara Ineqi Kielsen 

Aallaqqaasiullugu politiit pillugit apeqqutit, Inatsisartut suleriaasianni § 37 

naapertorlugu nassiussimasat qujassutigissavara.  

Naalakkersuisut inatsiseqarnermut tungasut immikkoortutut pingaartutut 

salliutitassatut isigaat. Politiit isumagisassaminnik isumaginninnerannut 

atatillugu Naalakkersuisut ajornartorsiutinik ilisimasaqaleraangamik, politiit 

suliassaannik pisariaqartunik isumaginninnissamut sinaakkutinik politiit 

qularnaariffigineqartarnissaat Naalakkersuisut anguniagaraat. Kalaallit Nunaani 

politiit suliassaminnut pikkorillutik sungiussisimalluarlutillu ingerlatsisut 

Naalakkersuisut naliliipput. 

 

Innuttaasullu politiit politiitut suliassaminnik naammassinninngitsut 

misigisimagunik, taava innuttaasut pissutsit pineqartut pillugit 

naammagittaalliorsinnaanermut periarfissaqarput. Kalaallit Nunaani politiit 

pillugit naammagittaalliuutit piffimmi politiit allaffianut 

Politimestereqarfimmulluunniit toqqaannartumik saaffiginninnikkut pisinnaavoq. 

2016-imi Kalaallit Nunaani innuttasut piffini politeeqarfiit allaffiisa ammanerisa 

avataasigut politiit suliassaanik pingaaruteqartunik ikioqqunissamik pisariaqartitaat 

naammassinissaat siunertaralugu suliniutinik aallartitsisoqarsimanera Naalakkersuisut 

iluarisimaarlugu maluginiarpaat. 2016-imi aggustimi Kalaallit Nunaani politiit nuna 

tamakkerlugu qitiusumik pigaartoqarfimmik, kalerriinernik tigusillunilu naliliinissamik 

suliassaqartumik, suliassallu pingaaruteqartut politeeqarfinnut attuumassuteqartunut 

ingerlatitseqqittarfimmik ammaapput. Politiit suliassaanut  

kinguartinneqarsinnaannginnerpaanut politiinik pissarsisinnaajuarnissap 

qulakkeerneqarnissaa pigaartoqarfiup ilaatigut siunertaraa.  

 

Inussiarnersumik inuulluaqqusillunga 

Med venlig hilsen 

 

Sara Olsvig 

